
    Tuumumusu mai le Tui Atua i se tusi  
     O le Aso Lua o le vaiaso na se’i  

tuana’i na tatala ai se tusi fou o le igoa 

Whispers & Vanities i le iunivesite a  

Vitoria i Ueligitone.  O se tasi tusi e 

faaopoopo i le utu a le tusitala, Tui Atua 

Tupua Tamasese Efi.  

    O le tusi o se aofa’iga o tali poo taofi e 

sogaiina le lauga a le Tui Atua e  

faatatau i mea taulotu—faapitoa le fāiā 

a le lotu tuai ma le lotu fou i le tala 

faasolo o Samoa.  

   E 38 le aofa’i o le aufaasoa sa faisao e ala i  

folasaga eseese e aofia ai ni failotu, tusitala, 

fatusolo, ma nisi o faamatua i o latou faiva o 

su’esu’ega. O le tino lea o le tusi.  

   O nisi o suafa lausilafia na faisao ma galulue  

i le lomitusiina o Maualaivao Albert Wendt,    

Tamasailau M. Suaalii-Sauni, Momoe von 

Reiche, ma isi fo’i mai le vao taleni ma faiva ua 

lausilafia ai.  

   Na molimauina le lolofi atu o le mamalu o  

Samoa i le laumua e fia auai ma faatau fo’i se 

kopi o lenei tusi.  

   Ona sosoo ai lea ma le faatali a Aukilani. Na 

talimalo ai le iunivesite malosi ma le Fale      

Pasefika i le faaiuga o le vaiaso.  

   Na le’i alo tamala le taiulu o le Fale Pasefika,  

Toeolesulusulu Damon Salesa, atoa ma le 

aumaga. Na faatino le feiloa’iga i ona o’oga, o le 

‘ava faatupu’ i ona tulaga mamalu uma,  

ma o se a’oga le ‘aumaua lea mo le to’atele o le 

    I se sevei (survey) i le atunuu atoa ua 

faamaonia ai le sauaina o faia’oga i totonu 

o a’oga teseri (tertiary education).  

   Na ta’ua e faapea o i latou le isi vasega sili 

le mamafa o le sauaina ’ai lima o o latou 

ta’ita’i poo pulega.  

   O le ripoti na poloa’iina e le Iuni o A’oga 

Teseri, na siligia ai ni faia’oga se 3000 ma 

ni tagata faigaluega lagolago mai iunivesite, 

matata eseese, ma isi.  

   E sili le sauaina o latou na i le iunivesite    

a Otago, e 460 le aumafatia, pito ai Massey 

e 444, ma faasolo ifo ai.   

   O auala o sauaga e aofia ai le amio  

faapulu aivao o ta’ita’i ma faia’oga sinia, le 

tuu i lalo i upu ma taga, pe faifaia foi. Ma o 

se masani ua ola ai nisi a’oga i nofoaga 

faigaluega.  

   A fua i le aofa’i, e tusa o le 1 mai le 6 i 

latou o loo afaina i nei faiga i totonu o a’oga 

a le atunuu. O se fua maualuga lea mo se 

tamai atunuu e faatusatusa i isi malo,     

saunoa  le alii polofesa o  Tim Bentley o le 

AUT, o se tasi tusitala o le ripoti.  

   O fua aliali o nei faiga o le afaina o loto 

ma mafaufau o faia’oga. O le isi lea mafua—

aga malosi o le le a’o’oga ona ua mafatia.  

    E 27 le aofa’i o fono na fai i totonu o le lua 

vaiaso talu ai, ma ua talia ai nei e sui o le 

PPTA le fuafuaga a le malo mo le faavaeina 

o tofiga e lua, lea na mua’i te’ena e le iuni i 

le amataga o le tausaga.   

   E 80.3 pasene na fulisia ai le palota a ana 

sui e lagolago le fuafuaga a le malo.  

   Ma ua talia ai nei tofiga e lua, filifiliga o ni 

pulea’oga, ma ni faia’oga e faatino ni tiute 

fou i totonu o ni fuifui o a’oga.  

   I le faia o lea ua avanoa ai nei le malo ma 

le iuni i le talanoaina o nisi mataupu o loo 

uuna’ia e le iuni mo se manuia o ana sui.  

   I le fuafuaga fou o le a gaoioi ai kolisi i lalo 

o ni taupulega o fuifui poo ‘nuu a’oga’. 

   E talitonu le malo o le auala lea e siitia ai 

ausiga a fanau uma, e ala i le galulue  

felagolagoma’i o a’oga ma faia’oga.  

   I le taimi nei foi ua amata ona faailoa mai 

e le matagaluega suafa o faia’oga i le 

tapulaa tulagalua ua manuia i tofiga fou o 

’faamatua’ (experts).  O latou nei o le a 

faasoaina atu o latou tomai i isi, auā lava se 

faaleleiga lautele o le aufaigaluega.   

Sauaina faia’oga teseri 

E le fa’atauina ~ A free publication 

e fa’asoa fa’amatalaga mo a’oga i le gagana Samoa 

fanau a’oga sa molimauina,     

saunoa mai Muliagatele Vavao 

Fetui, o se tasi o faia’oga matua o 

loo galue i le Fale Pasefika.  

    Na fetalai le Tofa ia Tauanuu  

Tapu auā le taeao, o le Tofa ia  

Lemoa o le manaia na faafeaoina 

le tupu ma le masiofo, o ia foi na 

alagaina le ’ava mua auā le 

saofa’iga a aumaga faitaulia a le 

atunuu.  

    O le aumaga ma le aualuma tautū, na 

fesoasoani ai le Kolisi a Magele ma McAuley.    

    Ona faaiu lea o le aso i le ute o le  

faamoemoe, o le tusi ma lona anotusi.  

    Faaalia e lana afioga le uiga o le igoa o le 

tusi. O le tuumumusu ma le taumusumusu  

e lua mea.  

    Ae faao’o mai le tuumumusu e le alii  

faia’oga ia Muliagatele, o le ‘tuu’ o le mea  

lena sa tupu i le taimi muamua, a o le ‘tau’ 

na tupu lea ina ua taumafai nisi e omiomi i 

lalo le mea moni ua loa le molimoli mai e ala 

i tuaa anamua.  

    E le pine e tele ni viiga o le tusi mai ia i 

latou ua faitauina, ae e le’i maua se kopi a 

lenei puletini e faavae ai sona manatu.  

   Pau lea, ua lava le mamafa o le tusi lava ia 

e faavae ai sa tatou faaiuga faatele’a’i i sona  

sao, i le faasoa faifai pea o le igoa Samoa.  

    E $45 lona tau (tupe Niu Sila).      

           Siamupini le Toa i le tapuaiga 

Faia’oga o le Vaiaso Laufatu a Samoa 



    “mafaufauga o le vaiaso”   

    E le o toe po se lilo i le faitau  

malamalama, e iai vaega o le soifuaga   

faaSamoa ua loa le faailogaina.  

   O nei mea ua tuu i ai se vavao poo se  

tapu foi, mai lava i tupulaga anamua ma  

a tatou uluai tapuaiga, o loo ua faaauau 

pea lava i lalo o le tagavai fou ma ana foi 

tapu.  

    E mafua ona faatu le tapu ona o le ava 

ma le migao i se atua poo se mau e  

faatatau i ai, e aofia i lena le mata’u ma le 

fefe ona o ni pefea e ono tula’i mai. 

Aemaise pe a le manino i le mafuaaga o se 

mea, e mafua ai ona tuu i ai le vavao.  

    E faatu foi ona o le taua o le  

faamasinoga a le lotofuatiaifo ma le 

tulafono lilo i totonu, e matemate ai ma 

iloa le mea lelei ma mamalu e faatonu  

ai le tu ma le aga, e pei ona tautala le 

aposetolo.  

    Ua iloa le aganuu Samoa i ana tapu i le 

va o le tane ma le fafine, e atagia ai i lena 

uiga se fua maualuga o le faamasinoga 

faaletagata; tatou te paga tutusa ai ma isi 

aganuu malamalama ma a’oa’oina.    

   O le mamalu o le tamaitai o ona itutino 

uma. E faapena foi le alii. E mafua ai ona 

tapu le va.  

   E le soona faaaliali le tino pe avea se 

vaega ma se autu e talanoaina e pei ona 

faia i potua’oga i nei tupulaga.  

   Taunuu foi le lotu Kerisiano ma saga 

faamautuina nei uiga silisili.  

   E le o toe po foi malae i le silafia, le tula’i 

mai o le fetoa’iga i le va o le malo—poo 

a’oa’oga faaneionapo ma le tele o a tatou 

tapu ua leva ona tausia ma soifua ai.  

   Peitai ua le o toe faigofie ona faatonu-

tonu so tatou lagona faamatua i nei 

mataupu i nei aso. E foliga e lua ituaiga 

tali ua tatou tautu nei i ai.  

   Muamua, o le le fiafia. Lua, o le faale 

ano i ai ma le manatu e fai ane i ai e se isi 

se tonu.   

   Tatou te nonofo taumate ma le fanau i o 

tatou lagona. Ona fai lea o le matematega 

se’ia tula’i mai se faaletonu ona faato’ā 

vevesi lea.  

   Ua silafia lava le mafuaaga o le ‘augata, 

auā o le tapu e aofia ai le tautala—le 

‘alo’alosa i upu e fa’aaoga. 

   Peitai o lea lava vaogagana o loo tumu ai 

tusi a’oga Peretania o loo avanoa sa’oloto   

i ai fanau e su’esu’e ai lea mataupu.  

   Fai mai nisi matua, ua sui le taimi, 

tatala le tapu, talanoa ma faamalamalama 

i le fanau itu lelei ma itu e leaga ai.  

   O le tasi lea manatu taua na apo e le 

komiti, lea na toe liuliuina le mataupu   

mo le malo ma le matagaluega.  

   A malamalama le fanau i le mafuaaga 

(aganuu poo le ola maloloina foi), ona  

mautonu lea ia latou filifiliga e fai.  

   I lenei siosiomaga fou o faiga fetotoa’i,  

ua le iloa e le fanau poo ai e faalogo i ai. 

A e ita, faitau le fa, a ua e ita tele, ona e palauvale  
lea —Mark Twain, tusitala Tom Sawyer 

Faasoa o le Vaiaso:  

Poo lana aganuu poo le faia’oga.  

    I le iuga o le aso e malo le a’oga, e malo le 

aganuu faumalo o loo lagolagoina e le malo 

ma ta’ita’i, e malo le Initaneti ma sootaga 

faasooatulau ua pulea mafaufau ma lagona   

o le autalavou i nei aso.   

    Fai mai se taofi a lē a’oa’oina lelei lenei 

mataupu i potua’oga, e au ina saili le fanau   

i le lasi o potua’oga pogisa ma sili atu le   

faaletonu i luga o le Initaneti.  

    Ona sili ai lea ona leaga lena i lo le uluai 

filifiliga. E pei ona malie i le muagagana 

Peretania, e sili le tevolo e te iloa i lo lena e 

te le iloaina.  

    Ua silafia lava le tulaga faaletonu o mea   

o loo ua avanoa nei i ai fanau i luga o le     

Initaneti.  

    E maua le fesoasoani e ala i le a’oga.  

    I le a’oga tatou te le toe so’ona matata’u ai  

i ni pefea e tula’i mai, ma faigofie ai ona 

tatou talanoa i ai e aunoa ma le so’ona 

faapoipoi i le va.  

    Auā i le iuga o le aso, e mana’omia e le  

fanau ni tali ia latou fesili.  

    Tali a le aganuu, tali a le faaKerisiano, tali 

foi faalesoifua maloloina.  

    O le faitioga aupito malosi i le mea o loo 

tupu nei, ua foliga i se a’oga e faata’ita’i ai le 

avega o le taavale; ae tuu le mea muamua e 

tatau ona fai: a’o tulafono o le auala. E iai foi 

a tatou tulafono faasinoauala o le olaga.  

    E foliga ua fa’aaoga le tumamā ma le ola 

maloloina e pasese ai. Atoa sina polokiki e 

atagia ai, o le faasaoina o seleni e totogi atu i 

tina talavou ma pepe fou faaopoopo i le faitau 

aofa’i. Auā i nei aso ua pito i luga le upu   

“malu puipuia”, ua le o toe iai se avanoa mo 

se amio tatau.  

     I le a’oga, e ‘alofia ai le māsiasi e mulimuli 

mai ona ua fai se amioga le tatau. Ma māmā 

ai le ta’usalaga e nonofo ma fanau ona o tapu 

tuufaasolo.   

     Latou te fia malamalama pe se a le uiga, 

le mafua’aga tatou te tautu pea i ai.  

    E mana’omia ni taiala o ni tusi e faitau ai.  

 E moomia se taiala e malamalama ai  

    O le faasoa a le alii faia’oga o Clyde Young 

na laga’ia ai se tasi o mataupu o loo laualuga 

i faasoa a le aufaiuta i lenei vaitaimi. O le 

mataupu lea i le le taliina o mana’oga o  

fanau i a’oga tesile maulalo i le atagalue o 

loo faatino ai a’oga a le atunuu.  

   E tusa i le taofi o Young, e le o ogatusa le 

ata ma le tulaga o loo iai le tele o a’oga. I le 

toe faata’otoga o faiga e afua mai i le A’oga 

Ataeao na faamatuu atu ai le pule i a’oga ma 

matua. Peitai ane e pōnā le atagalue i le itu  

e le lavatia e matua ona faatino la latou  

pitolaau.  

   Mo le puleaina o se a’oga 30 i le 50 ni      

tagata e galulue ai, o lona uiga e mana’omia 

le agavaa ma le potomasani i tomai  

faatonu, e aofia ai nā i pisinisi, tupe, le  

tausiga o aseta ma mataupu taule tulafono.  

   Faapea mai Young o le vaaiga o se a’oga e 

50 ma ona tupu faia’oga e le se mea faigofie.  

  E mana’omia se komiti faafoe lelei a’oa’oina 

e fua i mana’oga faatutu mai i le taiala o 

galuega a komiti faatonu. O ni tiute e       

mana’omia ai le taimi, tomai, atamai ma le 

potomasani. Ae e leai se tasi e fia galue pe 

afai na o le $70 e maua i le fono e tasi.  

   Tuu mai lea i le tiute o le komiti: siitia 

ausiga o fanau Maori ma le Pasefika, e itiiti 

ni agavaa o sui i mea tau galuega—poo le 

sailiga o se aufaigaluega agavaa. E aofia ai le 

tiute o le filifilia ma puleaina le galuega a se 

Pule A’oga. E tele a’oga e tuu i le pule na te 

sailia le auala e fai ai lona lava ‘Appraisal.’ 

  O le tasi o lape na ia ta’ua i le fuafuaga fou 

a le malo e fa’aaoga ai pule ma faia’oga, o le 

leai o se komiti faatonu e tali i ai. E faapefea 

la ona faasoasoa tatau taimi ma alaga’oa mo 

le manuia tutusa o fanau uma e aafia ai?  

   Na faaalia e Young le mana’omia o le  

faaleleia o ni taui mo sui o komiti faafoe i 

a’oga uma. I lena faiga o le a mafai ai ona 

faatosina mai i totonu i latou o e ua iai  

agavaa ma tomai talafeagai e faia le galuega. 

E leai se su’etusi pasi e maumauina lona  

taimi i le na o se $70 i se afiafi e tasi.  

   E manatu Young e iai le fe’au o loo ta’u mai 

i le faatutuina e le malo o A’oga Siata (Faiga 

Paaga). O se ta’utinoga e ta’u mai ua siliga 

se fofo i le ata o loo fa’aaogaina nei.  

   O lana faaiuga, afai o loo naunau le malo e 

faia ni suiga moni mo ni ausiga mata’ina, 

ona tilotilo lea i lape o le atagalue o loo iai 

nei. O le mea muamua e fai o le saili o se 

komiti faatonu  

agavaa e faia le 

galuega.  

    

 
 

O le auala e pulea ai 

se tesile maulalo 

“E tasi a le matou komiti faatonu,   
na o lana Susuga!”  

    E tele faia’oga lelei a Samoa o loo  

galulue i totonu o le malo o Niu Sila. E le 

tasi se vaega poo se igoa e tautua ai, auā  

ua taape a fatuati ona o tofiga ma nofoaga 

ua faasino e galulue ai.   

   E le o se galuega foi e aliali i luma ma o le 

faigata lea ona iloa atu le aano ma le taua  

o le galuega o loo fai mo le fanau.  

   A o latou nei o loo galulue ma le filigā ma 

le le faalogologotiga, e pei foi o le susuga i 

le faia’oga ua avea ma ‘auga o aute i lenei  

vaiaso.       

   O le susuga a le faia’oga ia Peter Forsyth 

o se tasi ua fetaui i ai le ta’u o se ‘ave’au 

mata’alia o A’oga Pasefika mo le  

faalapotopotoga o loo galue ai. E laumata 

‘ata’ata, faamasani tagata, o se tasi atonu 

na e fetaui muamua i ai i se laulau pito i 

luma o se ofisa poo se faletalimalo i se mea.  

   Ioe, o mea uma lava na e iloa ai le alii  

faia’oga. E le gata o se faia’oga maelegā mo  

polokalame a le Best Pacific, a o se tagata 

faigaluega foi e fiafia tamaiti a’oga e soso  

i ai.  

   E fiafia e faafeiloa’i atu le susuga a le  

faia’oga, Peter Forsyth i le mamalu o le 

aufaitau.  

   Muamua lava, o sina faamatalaga i le  

susuga i le faia’oga i lona tupuaga ma le 

faasinomaga. 

   O le susuga ia Peter o se Samoa i lona 

tamā. O Joe Forsyth lona suafa. O Joe e 

afua mai i le alaalafaga o Malie,  

Tuamasaga.  Ua fai si leva o le tu’ua e le 

tamā o Samoa ae malaga mai ma alaala i 

Aukilani. I Aukilani na faavae ai le aiga.   

E toatolu o la alo ma le faletua; o Peter ma 

lona uso, ma lo la tuafafine e to’atasi.  

   O le tina o Peter o se tamaitai Italia, na 

soifua a’e lava i Niu Sila nei. E fiafia le alii  

faia’oga e tala gafa o ona matua i Samoa 

ma Italia foi. Na te iloa lelei igoa o nuu ma 

aai na tutupu a’e ai matua o matua o ona 

matua. O Aukilani ma Napier o ni aai nei   

e taua i le alii faia’oga.  

     Ina ua uma lana a’oga faafaia’oga i     

OLA 

Ata taumatau:  

Le alii faia’oga 

Peter Forsyth 

ma ni tamaitai sa 

na a’o’a’oina i le 

aso o le faauuga;  

Ata i lalo:  

Vasega o loo 

avea le Tusipasi  

Faia’oga i le   

Level 4 i le 2014  

Epsom mo le tipiloma faia’oga ona galue ai lea 

mo ni tausaga se valu i a’oga tulagalua. I lea 

taimi foi na fetaui ai ma lona faletua ia Annie, 

ma faaipoipo loa. O Annie o ia foi o se faia’oga.   

    Ua 15 nei tausaga talu ona galue i le faiva. 

Na toe faaauau le a’oga i Epsom ma maua ai 

lona tikeri i mea tau A’oga.  

   Ua savalia nei se fa tausaga o lana tautua i 

le Best Pacific; o ia e fautuaina le fanau  

a’oga ia latou filifiliga taua’oga, e lavea i le li’o  

o le taupulega o tonu o le Polokalame fou o le 

Tusipasi mo le Galuega Faia’oga, (Fola 4), lea 

na fai fuafua e tapena ai lana ‘au’o’oga mo le  

ulufale atu i le sailiga o le tikeri e avea ai ma 

se faia’oga.  

   O se isi tausaga manuia lenei mo le alii  

faia’oga. Ua toe ina faaiuina ma le manuia le 

tausaga muamua o le polokalame fou  

faata’ita’ia, ma na ia ta’ua o se fuafuaga  

poto lea a le Best mo alo ma fanau Pasefika.  

   Na ia faaalia e to’atele fanau o iai tomai ma 

agavaa e avea ai ma ni faia’oga lelei i le  

lumana’i. Peita’i e mana’omia e i latou ni 

tikeri A’oga e ulufale ai i le faiva.  

   O lenei la polokalame ua na ofoina atu le  

avanoa i fanau ma i latou o iai le naunauga e 

soo ai le va lea mai le a’oga maualuga e laasia 

Feiloaiga o le Vaiaso:  

le iunivesite. Ae sili ai, o lea ua faamasani atu i 

le polokalame o le tikeri A’oga, ma o se faasiliga 

lea mo latou ua faata’ita’i tofo i ai.  

    O se vaega to’atele o e na a’o’oga i le tusipasi   

i le tausaga nei ua talia nei lo latou ulufale i  

iunivesite ma isi a’oga, e saili ai o latou tikeri e 

avea ai ma ni faia’oga.  

    E le faigata ona iloa le mea o loo tu ai le alii 

faia’oga i le ata lapo’a o fuafuaga a le Best  

Pacific. O lenei tautua o loo ua avea ma se ala  

ogatotonu mo le to’atele o alo ma fanau ua 

naunau e ausia le tumutumu.  

   O le to’atele ua uma le Tausaga 13 i le kolisi 

ma augata ai e faaauau, ae meaane ua na o se 

laa se tasi ona aulia lea o le tini.  

   I le fesoasoani ma tomai o i latou e pei o Peter 

ua maualafia ai i latou nei i faaiuga talafeagai.   

   O loo siisii pea i luga le numera o fanau       

Pasefika ua latou filifilia le Best Pacific e ausia 

ai ni mea sili ia latou miti o le lumana’i. 

   E talitonu Peter o se faia’oga lelei o lena e   

pele ia te ia lona vala’auina. E le na o se  

galuega e faataunuu a o se misiona o le ola.  

    E tatau foi ona faamaoni i ai, ma avea foi lona  

tagata o sē faagae’e loto, o se faatupu  

faamoemoe i fanau ma i latou na te a’oa’oina.  

   O se lafoga logomalie lea ma fetaui mo se alii 

na te le’i filifilia le faia’oga o sana galuega.  

   O lana ta’utinoga, sa naunau e avea ma se 

tausima’i.    

    Ona ulufale lea i Carrington (Unitec) e a’oga 

ai i le galuega o le tausima’i. Peita’i na fetaui ai 

iina ma le faia’oga (polofesa) na ia ta’u ia Peter e 

le o ia o se tausima’i, o ia o le faia’oga.  

    O le mafuaaga lena na toe sui ai lona faiva.   

    Afai e te fia talanoa ia Peter, faafesoota’i le 

Best Pacific i Manukau, pe a e fia malamalama 

atili i la latou polokalame o le tusipasi e  

faamasani ai i le galuega faafaia’oga, ma isi foi 

mataupu o loo ofoina e le Best Pacific.   

   Faamalo atu le tatou puletini i lau susuga. 

Malo fai o le faiva.  

 

  
 Talanoaga ma Leonard. Tuufaatasi e le OLA Team 

 

     Peter Forsyth, o se ’ave’au lelei mo le Best Pacific    

ATA A FRANCIS PESAMINO 

    Sa le mafai ona moe Sofi.  

   O lona po muamua lea i Samoa ma sa le 

tutusa ona lagona talu ai le fou o mea i lana 

vaai ma lana faalogo.  

   Sa tu maualuga le moega laupapa mai le 

eleele, ma ona vae o loo tutu i totonu o atigi 

apa supaketi e tumu i vai ina ia tete’e ese ai 

loi. Sa malū ma fefete le faamalū e fai i 

vavae.  

   I fafo atu o le fale o loo susulu malosi ai le 

masina ma ua sulugia ai fo’i ma totonu o le 

fale. Sa leai ni pupuni. Sa leai fo’i ni puipui.  

    A o le vevela fo’i ia! 

    Na tago loa Sofi i lona aluga e lanu malosi 

ona teuteu, ma to mai ma tuu i le isi pito o 

le moega. Sa malū lava le pito lena.  

   Na ia aapa atu loa ma aumai le komi na 

faatau ane e lona tamā mo ia i le malae 

vaalele i Aukilani.  

   Na pei o le malosi o le susulu o se moli uila 

le susulu a le masina ‘a’o ia te’e lona tino i 

luga o lona tulilima ma faitau lana tusi.  

   Na oso lona fia inu. Sa ia toso ese loa le 

pito o le tainamu mai lalo o le mea lea na 

sulu ai i le faamalū, ma laalaa atu loa ma le 

faaeteete i luga a’e o le auaiga o loo momoe   

i lalo i fala.  

  Na ia liligi loa ni ona vai mai se pesini vai 

sa ufiufi i le potu e pito i tua. Sa ia manatua 

ai fo’i ma le sua manaia ma le mālū o lana 

niu na inu i le taimi faato’ā ia taunuu ane ai 

i le fale. Pe mata na te iloa afea ona ia tata’e 

sana ia lava niu? 

   Na toe laalaa atu loa Sofi i le potu moe.  

Sa ia tu ma tilotilo atu i uso o lona tina 

faapea a latou fanau o loo momoe. Sa fola 

uma i latou i luga o fala ma sa ufiufi i ieafu.  

   Na ia oso loa i luga o le faamalū ma 

taumafai e sulu le tainamu i lalo o le  

faamalū e pei ona sa faia e le tina o lona  

tina. 

    Na ia toso mai loa le ieafu ma ufi ai lona 

tino se’ia o’o lava i lona ua, ma sa ia 

taumafai loa e toe moe. Sa ia lagonaina le 

fafati o galu i le matafaga, ma lau o laau e 

pa’ō i le feagia’i o le matagi.  

    Oi, ‘a ‘o le a le isi leo o loo ia faalogoina?   

O se lulu ea? Sa ia faapea lava ‘ai se filemu 

ma le le pisa o Samoa i le po.  

   E le’i umi lava ona moeiini ona mata ae ia 

faalogoina loa se isi leo fou. O se leo uu. Na 

faasolo ina leo tele lava lenei leo.  

  Oi, o le namu.  

Kerisimasi  

 
Na malulu lena afiafi 

Na afio mai iai le Tupu o le lagi 

A o tatou momoe i ie mafanafana 

I totonu o maota ma fale tioata.  

 

Na pisi lena afiafi 

Na afio mai ai le Tupu o le lagi 

E le’i folaina se kapeta mumu 

Poo ni fitafita na laulaututu.  

 

Na pogisa lena afiafi 

Na afio mai ai le Tupu o le lagi 

E leai ni moli na mumu 

Na o le pupula tele mai o se fetu.  

 

Na faatauvaa lena afiafi 

Na asiasi mai ai le Alii o le lagi 

E le’i faia se ‘aiga fiafia 

E leai fo’i ni valaaulia.  

 

I lo’u nei loto e mafanafana 

E le popole vale i mea o le olaga 

Auā ua faamalamalamaina  

I lona fiafia le mafaatusaina.  

 O SE SOLO I LE KERISIMASI 

‘Loku’ poo le Lotu. Tusiata o le alii o Francis 

Pesamenio o Aukilani i Saute. E te maua i le 

Faleata a le The Vanya Taule’alo Gallery       

i lana upega tafailagi. Asiasi i ai pe a e fia 

malamalama i lona uiga. Pe fia faatau foi 

sau kopi e teu ai lou ofisa poo lau a’oga.  

O le po  

na moe  

ese  

ai Sofi 

     Na ia toso loa le ieafu ma ufi atoa ai ma lona 

ulu, ae sa tumau pea lea leo i luga a’e o ia. Na 

oso loa ma lona vevela tele.  

    Sa faasolo loa mafaufauga o Sofi po ua ta se 

fia i lona aiga i Niu Sila. Po ua momoe fo’i ona 

matua?  

    Na faafuasei lava ona foliga pogisa mai le po. 

Sa amata loa ona tagi o ia. Na toulu ona loimata 

i ona alafau ma sa ia liliu loa i le isi itu ma ia 

tagi masusu loa i lona aluga.  

    Na faafuase’i lava ona ia faalogoia le si’ina o 

ia i luga i ni lima alofa ma le mafanafana.  

    “Aua e ke kagi, Sofi. O a’u lea,” o upu ia 

faamafanafana a le tina a lona tina na  

musumusu ai ia Sofi.  

    “Ua ou fia alu i Niu Sila. Ua ou fia vaai ia     

Tina,” o le tagi masusu lea a Sofi a o aputi ia      

e le olomatua i lona ie lavalava mafanafana.  

    “Sau ka momoe,” o le fai atu lea a le olomatua 

ia Sofi.  

    Na toso mai loa e le olomatua se fala moe mai 

lalo o le faamalū vavae ma fofola i talaane o lona 

fale, ma faataatia ai ma le faamalū, aluga ma le 

ieafu i luga o le fala.  

    Na ia nonoa loa ma manoa o le tainamu i se 

uaea o loo tautau mai i le taualuga o le fale. Sa 

tolotolo atu loa ma le olomatua i tafatafa o Sofi 

ma amata loa ona sulu le tainamu i lalo o le 

faamalū ina ia mau lelei ai.  

    “Ua e vaai la i ai. O oe mo’i a o le Samoa, Sofi, 

auā o legā ua e moe i le fola o le fale faakasi ma 

le kiga o lou kiga.”  

    Na fofo malie e le olomatua le tino o Sofi.  

    “Moeiigi ou maka ma kaumafai e moe.”  

    Na lagona e Sofi le manogi o le sausau i lima  

o le olomatua a o fofo malie ona alafau.  

    Sa usu fo’i le pese a le olomatua.  

    Na manatu Sofi faapea lava ia o la ua toe nofo 

i le nofoa faalue o lona tina ma faalue ai e aga’i  

i luma ma tua.  

    Alu i luma sau i tua.  

    Na iu loa ina maua sana moe loloa e pei ona 

sa ia taumafai i ai i le po atoa.  

 

Tala na tusia e Ann Taua’i. Faaliliu e Galumalemana 

Afeleti L. Hunkin. Uluai lomia e le Learning Media, 

Ueligitone i le lomiga Folauga 1.  

Ata i le faamalama: Warwick Smith, Fairfax NZ; Ata 

o Tui Atua: Samoa Times; Isi ata: samoanbooga-

loo.blogspot.com; mrlavalava.blogspot.com;  

Solo: Evangeline & Linda 

“Ne’i meaane ua galo” 

O le tuu a Tattersall 

Fai mai le upu a Saina e tutusa le ata e tasi ma upu e afe.   

E faapena se lagona i le sao o le aupu’eata i le tala ma le 

mau a se atunuu. O le aso 25 o Novema i le 1951 na maliu ai 

le alii pu’eata o Alfred John Tattersall, (ata) i Apia, o se   

tagatanuu a Niu Sila. I lona 25 na malaga atu ai i Samoa o 

se lagolago i le alii pu’eata Egelani lauiloa o John Davies. O 

taimi o pulega faakolone ma sa avea le faiva o le pu’eata ma 

se faiva moomia, talu ai le fia maimoa o papalagi Europa i 

ata o atumotu ma tagata o loo nofoia. E 60 ma ona tupu tau-

saga na nofo ai i Samoa ma galue, e aofia ai pulega malo e 

lua—Siamani ma Niu Sila, o ana ata o ni molimau tautino i 

le tele o mea taua tutupu i lo tatou talafaasolo. O ai na  

manatu e vaai i foliga ma uiga o le afa o le 1889 pe ana leai 

Tattersall! Ae a le mala faalenatura i Salafai i le pa o le 

mauga mu ma foliga moni o le faatafunaga na tula’i mai ai. 

Ae ā foliga o ta’ita’i a Samoa i nisi o itula faigata i lona 

talafaasolo, e pei o toe aso o Lauaki a o sauni e malaga ese i 

lana fa’aaunu’uga, ma le ta’oto a Tamasese Lealofi le III, e 

pine le saua o pulega a Niu Sila. E faitau selau ni ata na ia 

gaosia ma faaaogaina foi e Siamani ia latou pisinisi meli.    

O lona faletua o Blanche (nee Yandall), na maliu i le 1937.  

E  toalua o la alo. O Elizabeth le afafine na maliu i le 1908,  

a o lona atalii o Alfred Barry i le 1960. Ua pine lona iai i  

Samoa i lona tuugamau i tafatafa o le Ofisa o Leoleo i Apia. 

Ua iloga le sao o Tattersall i sini o le Turisi a Samoa, auā o 

se tasi na uluai asa le fe’au o le faalauiloaina atu o Samoa    

i fafo. O lana tu’u lea i le tala o Samoa.   Cyclopaedia of Samoa 

TALI 

PASO  

34 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Tusi mai ni soa se tolu    

 o le upu popo i le Igilisi:    

 ________________________

 ________________________

 ________________________ 

2.   Saili ni fausaga o le upu  

 apo 

 ________________________ 

 ________________________ 

 ________________________ 

3.  Su’e le upu lega ma     

tusi sona faamatalaga:   

 ________________________

 ________________________

 ________________________

 ________________________ 

4.       Tusi uma upu/ fuiupu     

 e ta’i 4-8 mata’itusi, 

 ma o latou soa i le 

 Igilisi (English). 

          (E faitaulia ma upu ua   

 ta’ua i le 1, 2 & 3)  

          Lelei atoa =  12 upu 

 Lelei tele   =   8 upu  

          Lelei          =    6 upu 

___________________________ 

___________________________ 

___________________________ 

___________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

SUDOKU #35 (TAALOGA I NUMERA)   

TA’U MAI 
O le faamatalaga 
le sa’o o le (i) O 
JF Kennedy sa 
peresetene i lea 
taimi; o le sa peresetene o  
Franklin D. Roosevelt.   

4. fuataimi—conductor;  
fuata—season; fuata’i— 
to begin; fuata’i—
establish; iata—yard;  
taufi—to cover; taimi—
time, hour 

TALI SUDOKU #34 

p   a 

e l 

p o 

 POLE MA PAPA 

FAIGOFIE/ FEOLOOLO/ FAIGATA 

TALI GALUEGA OLA 34 

Lalo~Down 

1 gecko (3) 
2 spear (3)   
3 complete (3) 
4 her (2) 
6 shout (7) 
7 secret slug (7)   
8 Toa Samoa: 
Tim Who? (5) 
 
10 now (3)  
11 seek (3) 
12 secret fish (3)  
15 15th sound 
Samoan Alphabet (2)  
16 Rome in Samoan (4)  
17 fire (2)  
19 secret word (weight) (5)  
22 etch (3) 
23 Boxing:  
Vaitele Who? (3) 
 
24 Singer: 
Jonathan Who? 
(6) 
25 secret word  
(re fire) (5) 
30 file (5) 
31 request (5)  
32 flow (4) 
33 authority (4)   
36 climb (2) 

  Oi, a faafefea  
o lea ua feoa’i le 
vaega a le  
IS IS 
ma mea ma’ai . . 
.  

 Ua sa’o le pese 
a tamaiti,  
Lotu lotu lotu  
lo’u  
taliga o le a motu 
 
 

Fa’alava~Across  

  1 Wallabies: 
Sione Who? (8) 
  
  5 All Blacks: 
Israel Who? (4) 
 
  9 be patient (6) 
 13 secret word 
(re food) (6) 
14 taboo (2) 
15 Black Ferns:  
Honey Who? (6)  
  
18 A Samoan 
village name 
20 to tie a pet (3)  
21 to remove skin of a 
dead animal (3)  
22 screw pine (tree) (4)  
26 learn (2) 
27 be sitting (pol.) (2) 
28 be ready (5) 
29 God address (4) 
34 secret word (re water) 
(6)  
35 Book: Samoan title: 
  O le __ Uliuli (6)  
37 wire (4) 
38 All Blacks: 
TJ Who? (8) 

o 

Papa, aisea 
ua e le alu ai 
i le sauniga? 

Fa’atumu le paso i upu/igoa Samoa. Fill the crossword 

with Samoan words/names. There are exceptions.  

O LE PASO I GAGANA E LUA 

Ta’u Mai: le atunuu e te le maua i totonu       
o le Vasa Pasefika:   
(a)    Siamani    (e) Fiti   
(i)     Vanuatu  (o) Tahiti 

UILI FAU’UPU 34                                    
1.  taimi—time; taimi—to 
conduct song; taimi—
season 
2. ufi & ona fausaga: 
ufiufi, ufia, ufitia, ufiga,  
faaufiufi, ufiina, taufi 
3. taufi (veape). Faaaoga 
ni lau mata e pei o laufa’i 
e ufi ai le umu, faapulou i 
tau fou ma le tauvela.  
Taufi lelei le umu ne’i 
mata.  
Soa Peretania:  to cover             
   

Malo $20 

1 2 3 4 5 6 7

8

9 10 11 12 13

14

15 16 17 18

19

20 21 22 23

24 25 26

27 28 29 30 31

32 33

34 35

36

37 38

E leai se isi na malo i le vaiaso talu ai. 

